სახლების შესყიდვის პროგრამის მართვის გეგმა

არსებული მდგომარეობა.
[bookmark: _GoBack]2019 წლის 01 ივლისის მდგომარებით დევნილთა საკითხების შემსწავლელი კომისიის გადაწყვეტილებით სახლის შესყიდვაზე თანხმობა ეთქვა 815 დევნილ ოჯახს, რომელთა საერთო ღირებულება დაახლოებით არის 16 300 000 ლარი (ბიუჯეტით კანონით გათვალისწინებულია  17 000 000 ლარი).
უკვე შესყიდულია 636 სახლი, რომელთა საერთო ღირებულება არის 13 518 541 ლარი, რომელიც უკვე გადარიცხულია. აღნიშნული თანხიდან 2 500 000 ლარი ეკომიგრანტთა პროგრამიდან არის დროებით გადმოტანილი.
გარდა ამისა უკვე გაფორმებულია ხელშეკრულება და ეკონომიკურ დეპარტამენტში გადაგზავნილია გადასარიცხად 116 სახლის დოკუმენტაცია, რომლის საერთო ღირებულება შეადგენს 2 421 300 ლარს.
ასევე დევნილთა და ეკომიგრანტთა პროგრამების ადმინისტრირების დეპარტამენტს გაფორმებული აქვს 49 ხელშეკრულება, რომელიც მზადდება ეკონომიკურ დეპარტამენტში გადასაგზავნად. აღნიშნული ხელშეკრულებების საერთო ღირებულებაა 994 300 ლარი.
აგრეთვე სააგენტოს დირექტორის ბრძანება გამოსულია და ხელშეკრულების გაფორმებას ელოდება 175 ოჯახი, რომლის საერთო ღირებულება დაახლოებით არის 3 500 000 ლარი.
ექსპერტიზაზე შეფასებისთვის გადაგზავნილია დაახლოებით 275 სახლი, რომლთა საერთო ღირებულება არის დაახლოებით 5 500 000 ლარი.
დევნილთა და ეკომიგრანტთა პროგრამების ადმინისტრირების დეპარტამენტის მიერ შესწავლილი და მონიტორინგი განხორციელებულია 600-მდე ოჯახის განაცხადზე. აღნიშნული განაცხადები მზადაა კომისიაზე განსახილველად. შესაბამისად ეს დევნილი ოჯახები კომისიის გადაწყვეტილებების მოლოდინშია. 
განსახორციელებელი ქმედებები.
1. უკვე გაფორმებული ხელშეკრულებების (აღებული ვალდებულებები) ანაზღაურებისათვის მოძიებულ იქნას 3 415 600 ლარი.
2. სააგენტოს დირექტორის მიერ გამოცემული ბრძანებების საფუძველზე ხელშეკრულებების გაფორმება დროებით შეჩერდეს, ვიდრე მოძიებული არ იქნება დამატებითი სახსრები და მოძიებული თანხების პროპორციულად გაფორმდეს ხელშეკრულებები. აღნიშნულის სრულად ამოწურვას დასჭირდება 3 500 000 ლარი.
3. ექსპერტიზაზე გადაგზავნილი სახლებზე ბრძანებების გამოცემა უნდა განხორციელდეს დეკემბრის თვეში, შესაბამისად დანარჩენი პროცედურები განხორციელდება 2020 წლის იანვარიდან (მომავალი წლის ბიუჯეტის პარამეტრებში აღნიშნულ პროგრამაზე 24 300 000 ლარია გათვლილი, საშუალო ვადიანი გეგმის მიხედვით).
4. მონიტორინგი განხორციელებული განაცხადებზე (600 განაცხადი) კომისია ჩატარდეს სექტემბერ-ოქტომბერში (თბილისის ბინების განაწილების შემდეგ), ხოლო კომისიის შემდგომი პროცედურები განხორციელდეს 2020 წლის იანვრიდან.
5. ეკომიგრანტთა განსახლების პროგრამის მართვა განხორციელდეს დარჩენილი 1 777 000  ლარის ფარგლებში, რაც 71 სხლის შესყიდვის საშუალებას მოგვცემს. დანარჩენ სახლებზე (100 სახლი) მოსამზადებელი პროცედურები განხორციელდეს წლის ბოლომდე, ხოლო შესყიდვის ხელშეკრულებები გაფორმდეს 2020 წლის იანვრიდან. 
